
География пәнінен оқушылардың ғылыми-шығармашылық,  

зерттеушілік ізденісін қалыптастыру 
 

Нургалиева Айгерим Серикбосыновна 

Н.Островский атындағы гуманитарлық-экономикалық мектеп-лицейінің 

география пәнінің мұғалімі 

 

Әлемдік бірлестікте жаңа тенденциялардың да-

муына байланысты білім беру жүйесі маңызды ре-

сурс болып келеді. Бұл таңда оқушылардың өз 

бетінше білімдерін толықтыру, жаңа білімдерді алу 

тәсілдерін үйрету міндетіне көп мән беріп тұр. 

Мұндай жағдайда өзекті мәселенің бірі — өзгер-

мелі әлеуметтік және экономикалық жағдайда өмір 

сүруге дайын ғана емес, қоршаған ортадағы бел-

сенді қатынасын байқатып, оны жақсартуға ықпал 

ете алатын, бәсекеге қабілетті жеке тұлғаны қалы-

птастыру болып табылады. Осыған байланысты 

жеке тұлғаның алдына мындай талаптар қойылып 

тұр: креативтілік, белсенділік, ой-өрісінің кеңдігі, 

шығармашылық әрекетке қызығушылығының ба-

сымдылығы. 

Мұның өзі баланың жеке қабілеті мен әлеуметтік 

белсенділігінің дамуына жол ашу, дарын иелерін 

жастарынан таңдай білу, оларды ерекше 

жетілдіруді талап етеді. Педагогикалық-психологи-

ялық әдебиеттерге жасалған теориялық талдаулар 

дарындылық пен шығармашылықтың табиғаты 

шексіз екенін, сондай-ақ оған ықпал ететін фактор-

лардың да сан қырлы болатынын көрсетеді. Бірақ, 

дарындылық пен шығармашылықты дамытудың 

түрлі жолдарының ішінде баланың өзіндік зерттеу 

тәжірибесі әлдеқайда тиімді болып табылады. 

Баланы ізденушілікке баулу, оған ғылыми зерттеу 

дағдысы мен білігін игерту бүгінгі білім беру сала-

сының маңызды мәселесі болып саналады. Ғылыми 

зерттеу дегеніміз ғылыми әдіс-тәсілдерді қолдана 

отырып, белгілі бір объект жөнінде жаңа білім 

қалыптастырумен аяқталатын жүйелі және арнайы 

мақсатқа көзделген объектілермен танысу. Балала-

рды оқытуда зерттеу әдісін қолдану қажеттілігі 

олардың табиғи қызығушылығы қоршаған орта-

сына деген құштарлығының басымдылығымен 

түсіндіріледі. Оқушының өзіндік зерттеу әрекеті 

оның өзіндік талабын қанағаттандыруға ықпал 

етеді. 

Балаға өз бетімен зерттеуге мүмкіндік туғызған 

сайын одан әрі жақсы оқи түседі. Дарындылықтың 

табиғаты шексіз. Осы дарындылық пен 

шығармашылықты дамытудың түрлі жолдарының 

ішінде баланың өзіндік зерттеу тәжірибесі ең 

тиімді болып есептеледі. 

Зерттеушілік, ізденушілік – бала табиғатына тән 

құбылыс. Білуге деген құштарлық, бақылауға ты-

рысушылық тәжірибеден өткізуге дайын тұру, әлем 

туралы жаңа мәлімет жинауға талпынушылық 

қасиеттер балаға тән дәстүрлі мінез. 

Психологтар «зерттеу тәртібін» тұлғаның дамуы 

мен өзін - өзі дамытуда маңызды деп көрсетеді. 

Шынында да ізденушілік белсенділігі төмендеген 

сайын адам қолынан еш нәрсе келмейтін сияқты 

үрей туғызатын жағдайға тап болуы мүмкін. 

Сөйтіп, білімге деген ынтасы басылып, нәти-

жесінде өзінің қабілетін, мүмкіндігін әлдеқайда 

төмендетіп алуы ғажап емес. Зерттеу ісі қазіргі 

кезде ғылыми қызметкерлердің белгілі топтарына 

ғана тән емес, сондай - ақ бүгінгі заман адамының 

өмір сүру тәсіліне енген, кәсіби шеберлігін таны-

туда өзіндік көзқарасына сәйкес қызмет болып та-

былады. 

Бұл пікірді Абайдың жетінші қара сөзіндегі «Жас 

бала анадан туғанда екі түрлі мінезбен туады. 

Біріншісі – ішсем, жесем, ұйықтасам деп тұрады. 

Екіншісі – көрсем, білсем деп, ер жетіңкірегенде ит 

үрсе де, мал шуласа да, «ол неге өйтеді?», «бұл неге 

бүйтеді?» деп көзі көрген, құлағы естігеннің бәрін 

сұрап, тыныштық көрмейді», - деген ой - тұжы-

рымы растайды. Биік танымдық қабілет, тұрмыс - 

тіршіліктің сырын ұғуға талпыныс баланың ерте 

жасынан туындайды екен. Сондықтан оқушыны 

ізденушілікке баулу бастауыш сыныптан басталуы 

тиіс. 

Баланы ізденушілікке баулу, оған зерттеу дағдысы 

мен білігін игерту бүгінгі білім беру саласының 

маңызды міндеті болып саналады. 

Дарынды бала қойылған проблеманы тұтастай көре 

біліп, оған байланысты болмыс сырларын көптеп 

шешуге, белгісіз нәрселерге зер салып, қызығады, 

түсініксіз нәрсені білуге ынтазарлық, түрлі 

сұрақтарға жауап іздеп, ой әрекетімен шұғылда-

нуға бейім келеді. 

Оқушыларды ғылыми жоба жарыстарына 

дайындауда мынадай мәселелерге ерекше көңіл 

бөлу қажет: 

- Тақырыптың ғылыми құндылылығы; 

- Таңдаған тақырыпты ашудағы оқушы еңбегінің 

сипаты, қосқан үлесі; 

- Көрнекілігі мен ұсынылған материалдың сапалы-

лығы; 

- Ойын ұтымды, жағымды жеткізе алуы, сөйлеу 

мәнері, өзін ұстауы, аудиторияны тартуы; 

- Жұмыстың көркем безендірілуі. 

Оқушылардың бойында дарындылық қасиеттерін, 

ізденімпаздығын қалыптастыруда сыныптан тыс, 

жеке, ұжымдық жұмыстар ұйымдастыруда 

шығармашылық ой, пәндік апталықтар мен үйірме-

лер, факультативтік сабақтардың маңызы зор. Бар-

лық жұмыстарда оқушылардың қалауы, таңдауы 

мен ұсыныстарын ескеру қажет. Мектептегі пәндік 

сайыстар, түрлі шығармашылық кештер оқушылар-

дың ізденіс қабілетін ұштап, оң нәтижеге жетуге 

ықпал етеді. 

Іздену жұмыстары оқушылардың зерттеу мәдени-

етін қалыптастырады. Себебі, біріншіден, зерттеу 

барысында оқушылардың коммуникативтік 

мүмкіндіктерін дамытады: категориялық ұғам-

дарды қабылдау үшін базистік, арнайы термин-

дердің мәнін ұғыну керек. Мағлұматтарды түсініп 

қабылдамайынша, оқушы басты мәселелер 

бойынша қандай да бір шешім қабылдай алмайды. 

Екіншіден, зерттеу әрекеті ақпараттық қызмет 

атқарады: тақырыбына байланысты белгілі 

жүйелер және олардың құрамдас бөліктерін, құры-

лымдары, заттар мен құбылыстардың арасындағы 

өзара байланыстарды ашып көрсетеді. Сонымен 

қатар, адам мен қоршаған ортамен байланыс жаса-

удың дағдысын игеру мүмкіндігіне ие болады. 

Біртіндеп ғылыми көзқарасы қалыптасады. 

Үшіншіден, зерттеу оқушының жеке тұлғасын 

қалыптастыруға ең басты, ой-өрісін, жауап-

кершілігін, еңбекқорлық, шыншылдық, өзара 

қамқорлық, әдептілік пен сыпайлықты дамытуға 

үлес қосады. 

География пәнінің мазмұны өте ауқымды 

болғандықтан, алғашқы зерттеу жұмыстарын өлке-

танумен байланыстыруға болады. Мысалы, өз 

өлкесінің топырақ жамылғысын жақсарту жол-

дары, өлкедегі ерекше қорғалатын табиғи аумақтар 

және олардың мүмкіндіктері, климаттық өз-

герістері немесе экологиялық жағдайын қарасты-

руға болады. Сонымен қатар, соңғы уақытта маңы-

зды тақырыптардың бірі жер-су атауларының шығу 

тарихында қарастыруға болады. Тақырыпты таңдау 

барысында оқушының қызығушылығын, тақы-

рыпқа сай әдебиет көздерінің болуын, қосымша 

ақпаратқа қол жетімділікті ескеру қажет. Ғылыми-

зерттеушілік жұмыстарымен айналысатын оқушы-

ларды 6-7 сыныптан бастап дайындап, 11-сыныпқа 

дейін сол тақырыпты жан-жақты ізденіп, мағлұмат-

тарды жинастырып, толықтырып, түрлі зерттеу 

әдістерін қолдана отырып, қарастырамыз. Геогра-

фия пәнінен алған білімдерімен шектеліп қана қой-

май, сонымен қатар түрлі әдебиет көздеріне шолу 

жасап, басқа пәндермен байланыс орнатады. Зерт-

теу жұмыстарын қорытындалау кезінде оқушылар 

түрлі ақпарттық технологияларды қолданып жоба-

лар, макеттер жасайды. Сонымен қатар, дүниета-

нымдық көзқарастарын кеңейтеді, сөйлеу мәдени-

еттерін жақсартады және өз ойларын еркін жет-

кізуге бейімделеді. 

«Бұлақ көрсең, көзін аш» деген ұлағатты сөзге сүй-

еніп, бар мүмкіндікті пайдаланып, баланың 

қабілетін, дарынын ашу және әрбір оқушының өз 

мүмкіндіктерін, қабілет және икемділігін таныта 

білуіне жағдай жасау – мұғалімнің басты міндет-

терінің бірі. Ендеше мектепте оқушыны ізде-

нушілікке баули отырып ғылым мен техниканың 

жетістігіне сәйкес армандарына жетуге, өз жолда-

рын дәл табуға, ғылымға жетелеу арқылы өздерінің 

қ абілеттерін ашуларына көмектесуіміз қажет. 

Төменде география және өлкетану пәндерінен зерт-

теушілік жұмыстармен айналысатын оқушылар-

дың тақырыптарына сай жұмыстарды жүргізу-

лерінен көріністер келтірілген. Олардың таңдаған 

тақырыптары жан-жақты, қызықты және қазіргі 

кездегі өзекті тақырыптарды қамтиды. 

